
JUUB,
TU JUUNAL U BEETIK U SÓOL 

TI’AL U KALÁANTIKUBÁAJ

Ich káastelan t’aane’ k’ajóolta’an 
beey caracol bígaro wa caracol 
bígaro con cuentas (Cenchritis 

muricatus) juntúul gasterópodo 
méek’a’an tumen Littorinidae 
baatsil. K’áak’nabil ba’al yéetel 
suuka’an u yila’al jáal ja’, ba’ale’ u 
ya’abile’ leti’e’ tu’ux yaan tuunich.

Jbiologóo Gonzalo Merediz 
Alonso tu tsikbaltaje’ le chan ba’ala’ 
k’ajóolta’an ka’ach beey Tectarius 
muricatus ts’o’oke’ ku yila’al yaan 
u chich sóol bak’pachtik u wíinkilal 
yéetel kaláantik.

Cenchritis muricatus ku yila’al tu 
noojolil Florida ba’ale’ k’ucha’an tak 
Caribe, tu’ux táaka’an tak Bermuda. 
Tu noj lu’umil Méxicoe’ ku yila’al 
Golfo de México tak Quintana Roo. 

Lela’ juntúun moluuskóo nojoch, 
ts’o’oke’ suuka’an u jaanta’al, ts’o’oke’ 
ya’ab u chu’ukul le beetike’ sajbe’entsil 
yanik u ch’éejel ti’ le ts’ook ja’abo’oba’; 
kex beyo’ ajchuk kayo’obe’ tu 
meyajo’ob ti’al u kaláantiko’ob.

Tu tsolaje’ ku p’isiko’ob kex 25 
milimetróos u chowakil, u boonile’ 
óol samal boox, ts’o’oke’ ichile’ maas 
chan boox; tu sóole’ ku xo’okol tak 11 
u p’éel i’ixkil t’o’olo’ob.  

De Jorge el alumno escribía:

maestro, cronista, escritor;

debió apagar su fulgor

en el día de la poesía

¡BOMBA!

